
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

অষ্টম পরিচ্ছেদ।
২২৫


কিন্তু, ইংরাজগণ সেই প্রস্তাবে সম্মত না হওয়ায়, ৮ই জানুয়ারী তারিখে, দুর্গের বাহিরে একটা কামান স্থাপিত করিয়া, ঐ দুর্গ ভাঙ্গিয়া ফেলিবার নিমিত্ত বুয়রগণ বিধিমত চেষ্টা করেন। দুর্গের মধ্যে যে সামান্য সৈন্য ছিল, তাঁহারা একটা কামানের সাহায্যে, বুয়রদিগের কামান একেবারে নিস্তব্ধ করিয়া দেন। এইরূপে উভয়পক্ষ হইতে গোলাগুলি বর্ষণ করিতে করিতে কিছু দিবস অতিবাহিত হইয়া যায়।

 বুয়রগণ মৃত্তিকা খনন করিয়া, তাহার মধ্যে বসিয়া যুদ্ধ করিবার নিমিত্ত একটা স্থান প্রস্তুত করিয়াছিলেন। ৪ঠা ফেব্রুয়ারী রাত্রিতে ইংরাজ-সেনাপতি কাপ্তেন আচিন্লেক (Captain Auchinlek) ৯ জন মাত্র সুশিক্ষিত-সৈন্য সমভিব্যাহারে অসীম সাহসের উপর নির্ভর পূর্ব্বক দুর্গ হইতে বহির্গত হইয়া, তা ভাঙ্গিয়া দিবার মানসে, উহার প্রায় ৬০ হস্তের মধ্যে গিয়া উপনীত হন। বুয়রগণ ইহা জানিতে পারিয়া তাঁহাদিগের গুলিবর্ষণ আরম্ভ করেন। ইঁহারাও তাহার যথাযথ প্রত্যুত্তর প্রদান করিতে থাকেন। এই সামান্য যুদ্ধে ইংরাজ সেনাপতি সাংঘাতিক রূপে আহত হন।

 এই ঘটনার পরই অর্থাৎ ৭ই ফেব্রুয়ারী তারিখে, ঐ দুর্গ একেবারে জলে ভাসাইয়া দিবার নিমিত্ত বুয়রগণ বিশিষ্ট রূপ চেষ্টা করেন, কিন্তু তাহাতেও কৃতকার্য্য হইতে পারেন না।

 ৩০শে মার্চভ তারিখ পর্য্যন্ত ইংরাজগণ এইরূপ বিষম কষ্ট ও অসুবিধায় দিনযাপন করিয়াও, কিন্তু কোন প্রকারেই আত্ম-সমর্পণ করিলেন না। পরিশেষে উভয়পক্ষে এক সন্ধি হইয়া ইংরাজ-সৈন্যগণের কষ্টের লাঘব হয়।

